
رمضان المبارک اور اس کے جدید فقہی مسائل

ایک ایسی منفرد کتاب ہے جس میں رمضان اور روزہ کے حوالے سے امت مسلمہ کے موجودہ جدید مسائل کی تشریح، توضیح اور حل پیش کیا گیا ہے۔

اس لحاظ سے جامعہ اسلامیہ فیض عام (مئوناتھ بھنجن) اور جامعہ اسلامیہ (مدینہ منورہ) کے فارغ التحصیل اور اسلامی دعوۃ مرکز (سراۃ عبیدہ، سعودی عرب) کے داعی عبدالسلام بن صلاح الدین فیضی مدنی کی یہ ایک گراں قدر تصنیف ہے جسے یوسفیہ ایجوکیشنل اینڈ ویلفیر سوسائٹی (گریڈیہہ، جھارکھنڈ) نے اواخر 2013 میں شائع کیا تھا۔ اس اہم کتاب کی نظرثانی محفوظ الرحمٰن فیضی (سابق شیخ الجامعہ و مفتی جامعہ اسلامیہ فیض عام مئو) اور ڈاکٹر معراج عالم محمد انفاق مدنی (داعئ دفتر تعاون برائے دعوت جالیات الخبر، سعودی عرب) نے کی ہے۔

پی۔ڈی۔ایف فائل کی شکل میں یہ کتاب "کتاب و سنت لائبریری" کے شکریے کے ساتھ پیش خدمت ہے۔ ساڑھے تین سو سو صفحات کی اس پی۔ڈی۔ایف فائل کا حجم صرف 7 میگابائٹس ہے۔

کتاب کا ڈاؤن لوڈ لنک نیچے درج ہے۔



فاضل مصنف عبدالسلام بن صلاح الدین مدنی اس کتاب کے دیباچہ کے طور پر "صدائے مافی الضمیر" کے زیرعنوان لکھتے ہیں ۔۔۔
رمضان کے فضائل و برکات اور انوار و تجلیات سے سرشار اور معمور و مخمور ماه کے اہتمام کا تقاضا تھا کہ اس ماہ کے فضائل و مناقب کا تذکرہ ہو اور خوب خوب ہو، الحمدللہ علمائے اسلام نے دیگر موضوعات کی طرح اس موضوع کو بھی قدرے تشنہ نہیں رہنے دیا متعدد علماء امت نے اس باب میں بھی خصوصی توجہ مبذول فرمائی اور ان فضائل وغیرہ کو خوب خوب اجاگر کیا۔

انگلی کٹا کر شہیدوں میں نام لکھوانے کا داعیہ اور جذبہ پیدا ہوا اور راقم نے بھی اس میں شرکت باعث نجات سمجھ کر چند صفحات رقم کرنے کی ادنی کوشش و سعی کی تاہم راقم نے جس جانب خصوصی توجہ مبذول کی، وہ موجودہ جدید مسائل کی تشریح، تبیین و توضیح تھی۔ جن مسائل کا تذکرہ اس باب میں تالیف کردہ کتابوں میں نہیں تھا، یا اگر تھا تو انتہائی قلیل اور معمولی جن سے امت مسلمہ کے موجودہ جدید مسائل کا حل طلب جواب خاطر خواہ نہیں تھا۔ لہذا ہم نے اس بات کی پوری کوشش کی کہ جدید مسائل، جو اس دور کے پیداوار ہیں ان سب کا استقصا اور ان کا تذکرہ ہو جائے تاکہ امت مسلمہ اس سے بھرپور استفادہ کر سکے۔ اس کوشش میں میں کہاں تک کامیاب ہو سکا ہوں اس کا فیصلہ قارئین پر چھوڑتا ہوں۔



اس بات کی بھر پور کوشش کی گئی ہے کہ وقت حاضر میں پیدا ہونے والے سارے مسائل کا تذکرہ ہو جائے اور کوئی مسئلہ چھوٹنے نہ پائے تاہم انسانی طبیعت اور بشری تقاضہ بلاشبہ غالب ہوگا اور بہت ممکن ہے کہ کچھ مسائل کا تذکرہ نہیں ہو سکا ہوگا یا بعض مسائل اس کتاب کی تحریر کے بعد پیدا ہوئے ہوں گے، اس لئے قارئین کرام معذور فرمائیں۔



چونکہ میں نے اس بات کی کوشش کی ہے کہ معاصرجدید مسائل کا تذکرہ کیا جائے اور ان مسائل سے قطعی گریز کیا جائے جن کا تذکرہ کسی بھی کتاب میں یا بعض کتابوں میں ہو چکا ہے لیکن موضوع کی مناسبت سے بہت سے امور کا تذکرہ من باب الضرورة ہو گیا ہے جو انہونی نہیں بلکہ ہونی اور شدنی تھے، اس لئے قارئین معاف فرمائیں۔

موجودہ و معاصر مسائل کی معلومات کے حصول میں کافی دقتوں اور پریشانیوں کا سامنا کرنا پڑا، لاتعداد کتابوں کی خاک چھاننی پڑی کیونکہ بزبان اردو تالیف کردہ کتابوں میں اس کا تذکرہ انتہائی کم، خال خال اور معمولی دکھائی پڑتا ہے۔ نیز اس باب میں ماہر اطبا اور ڈاکٹر حضرات سے رابطے قائم کرنے پڑے، کتاب کا مسودہ انہیں دیا تاکہ وہ بھی ان مسائل کو دیکھیں اور پڑھیں کیونکہ ان مسائل میں سے اکثر کا تعلق طب سے ہے اور الحمدللہ بیشتر ڈاکٹروں نے ہماری اس خدمت کو سراہا اس کی تعریف کی اور دعائیں دیں جن میں ڈاکٹر ارشاد احمد (احد رفيدہ، سعودی عرب)، ڈاکٹر عزیز الدين (سراه عبیده، سعودی عرب) اور ڈاکٹر وقاری نصیر الدین عمری (جامتاڑا، چین پور، انڈیا) خصوصیت کے ساتھ قابل ذکر ہیں۔ ان حضرات نے کافی تعاون فرمایا اول الذکر نے اپنا قیمتی وقت دیا اور اس باب میں انتہائی فراخدلی سے طبی معلومات فراہم کی، ثانی الذکر نے عربی سے انگریزی میں بہت سی معلومات بہم پہنچائیں اور ثالث الذکر چونکہ ایک عربی جامعہ (جامعہ دار السلام عمرآباد) سے فارغ التحصیل اور علی گڑھ یونیورسٹی سے تعلیم یافتہ ہیں، میدان طبابت اور عمل جراحی میں خاصا تجربہ رکھتے اور تسلیم شدہ اور تجربہ کار طبیب ہیں اور زمانہ طالب علمی سے راقم سے کافی مانوس و مالوف ہیں، لہذا موسم گرما کی چھٹی میں (جب انڈیا کا سفر ہوا تو) کتاب کا کمپوز شدہ ایک نسخہ مراجعت و نظر ثانی کیلئے دیا تاکہ اس باب میں اپنے تجربات کی روشنی میں رہنمائی فرمائیں، موصوف نے کتاب کا حرف حرف پڑھا اور اس کی تصحیح فرمائی۔



چونکہ اس کتاب میں بعض ایسے مسائل کا تذکرہ دانستہ طور پر ہو گیا ہے جو میرے مطالعہ اور تحقیق کے بعد سامنے آئے ہیں جو آج تک غیر معمول بہا ہیں اور بعض حضرات کے یہاں شجر مممنوعہ بھی اس لئے میں نے اس کتاب کو محققین و باذوق علماء کرام کی ایک معتد بہ تعداد کی خدمت میں پیش کیا اور ٹیلی فون پر رابطہ بھی کیا تاکہ ان کی آرا معلوم کی جا سکے۔

ان محققین علما میں استاد گرامئ قدر سرزمین مئوناتھ بھنجن کی معروف ومشہور شخصیت عالی مقام، مادر علمی جامعہ اسلامیہ فیض عام مئو کے سابق شیخ الجامعہ مفتی اور علامہ محفوظ الرحمن فیضی حفظہ اللہ اور سعودی عرب میں واقع ضلع خیبر کے مبلغ و داعی جناب ڈاکٹر شیخ معراج عالم محمد انفاق تیمی مدنی ہیں جو تحقیق انیق اور مسائل کی تنقیح و تدقیق میں اپنا خاص ذوق رکھتے ہیں، قابل ذکر ہیں۔

علاوہ ازیں بعض مسائل کی تحقیق پر اطمینان قلب کے لیے عالم اسلام کے معروف محققین سے بھی رابطہ قائم کیا گیا جن میں شیخ غازی عزیر (الجبیل)، شیخ و ڈاکٹر عزیر شمس (مکہ مکرمہ) خصوصی طور پر قابل ذکر ہیں۔

اصناف  سخن : تعارف اور مثالیں

  مضمون ڈاکٹر عبدالصمد ندوی (بیڑ)   اس عالم آب و گل میں بولی جانے والی بے شمار زبانوں میں اردو سب سے کم عمر زبان ہے ،مگر اپنی کمسنی کے بعد ب...






	







کاغذی ہے پیرہن - طنز و مزاح از ڈاکٹر رشید موسوی - پی۔ڈی۔ایف ڈاؤن لوڈ

  تعارف کتاب ٹی۔این۔بی    ڈاکٹر رشید موسوی (پیدائش: 9/جون 1935ء)  حیدرآباد کی ممتاز محقق اور ادیب رہی ہیں۔ انہوں نے "دکن میں مرثیہ اور ...






	







دسہرا - از مہاراجہ سر کشن پرشاد شاد - پی۔ڈی۔ایف ڈاؤن لوڈ

   تعارف کتاب ٹی۔این۔بی    مہاراجا کشن پرشاد شاد (پیدائش: 28/جنوری 1864 - وفات: 9/مئی 1940ء)  سابق ریاست حیدرآباد کے سنہ 1901ء میں وزیراعظم ...






	







اردو کے غیرمسلم ادبا و شعرا - اردو اکیڈیمی تلنگانہ کے رسالہ قومی زبان کا خصوصی شمارہ

  تعارف رسالہ ٹی۔این۔بی    تلنگانہ ریاستی اردو اکیڈیمی وقتاً فوقتاً اہم مواقع پر اپنے ترجمان 'قومی زبان' کے خصوصی شمارے شائع کرتی ہے...






	







بیانِ حضور - منظوم سیرت رسول از بہزاد لکھنوی - پی۔ڈی۔ایف ڈاؤن لوڈ

  تعارف کتاب ٹی۔این۔بی     بہزاد لکھنوی  (پیدائش: یکم/جنوری 1900ء، لکھنؤ - وفات: 10/اکتوبر 1974ء، کراچی)  کا اصل نام سردار احمد خاں تھا اور ...






	







سر سید اور ہندوستانی مسلمان - از نور الحسن نقوی - پی۔ڈی۔ایف ڈاؤن لوڈ

  تعارف کتاب ٹی۔این۔بی    سر سید احمد خاں (پیدائش: 17/اکتوبر/1817 ، وفات: 27/مارچ/1898) کے 205 ویں یومِ پیدائش پر ان کے افکار، خدمات، اصلاح ...






	







خلاصہ سیرت نبوی - از خواجہ حسن نظامی - پی۔ڈی۔ایف ڈاؤن لوڈ

  تعارف کتاب ٹی۔این۔بی   حضرت خواجہ حسن نظامی (پیدائش: 2/محرم/1295ھ ، 1873ء - وفات: 31/جولائی 1955ء)  نہ صرف صاحب طرز ادیب، انشا پرداز اور م...

تعمیر نیوز کا آغاز 15/دسمبر 2012 کو ہوا۔ اس کی کچھ تفصیل افتتاحی مضمون میں ملاحظہ کی جا سکتی ہے۔ 
 صرف خبروں تک محدود نہ رکھتے ہوئے، اردوداں قارئین کے علم و ذوق میں اضافہ کی خاطر، جنوری 2018 سے 'تعمیر نیوز' کو ایک علمی، ادبی، سماجی اور ثقافتی پورٹل میں تبدیل کیا گیا ہے۔

